
B'ashootwa Kwiikw'aaywa

Sanaat ngaat, b'ashootwa kwiikw'aaywa iifiin
een.

Gay, tub'ashu, marra akara gin'iit ootu.
"Aniika anjimaakaana kitehay"

tiiyid.

Gaal b'i kwiikw'aay isni. Isni'oodoor,
harbuubi kehii, hindi kehii iifi een,

been whindi kehi isni‘oodoor, tikwiya.

Tikwiyanhoob, tub'ashooti ayiib dhibiya.
Tub'ashu t'abik. "Diraaru iigsawhook andi
tub'ashu™ tidiit, t'abki'oodoor, ukwiikw'aay
naat igam.

Haay itfir'eet hay'aatiib fakkariya. "Kak
atfar'i, kak atfar'i, kak atfar'i" diyeeh, marra
fakkareeh, fakkareeh, w'aakhariib
tub'ashootiida,

"Bass, tub'ashu yihayi! Ani gaana ka'areeyan:
Angwaat manaab aheetiit bass iragadaayi
bihakwiiri!"

(Uubuub, bareeh ihagilit isgi.)
"Toona tooraaw, haridiheeb! diriheeb!" idi.

"Ahaa." tidi, tub'ashu,

Bak ikatiyeek, hagita! Wharaami oor!
Angwaat manaab ha'ataayt, iragada tihakwirt,
harbuubiida bak tigidi'oodoor, w'angwaat
mana hooy ikt'a.

